
Shri Chandrashekharendrasarasvati Chaturdashamanjarika Stotram

శ్రీ చన్ద్రశేఖరేన్ద్రసరస్వతీ   చతుర్దశమఞ్జరికాస్తోత్రమ్  

దేశికం భవరోగఘ్నం చన్ద్రశేఖర  సద్గురుమ్  ।
సుబ్రహ్మణ్యాత్మజం  వన్దే సర్వలోకహితఙ్కరమ్ ॥ ౧॥
శ్రీ కామకోటిపీఠస్థం  జన్మదుఃఖవినాశకమ్ ।
స్వామినాథగురుం వన్దే శరణాగతరక్షకమ్ ॥౨॥
త్రికాలజ్ఞానసమ్పన్నం   త్రిపురామ్బాప్రపూజకమ్   ।
మహాదేవగురోఃశిష్యం వన్దే మధురభాషిణమ్ ॥ ౩॥
దణ్డహస్తం  దయాసిన్ధుం  దక్షిణామూర్తిరూపిణమ్ ।
దేహాభిమానహీనం తం దీనబన్ధుమహం  భజే ॥ ౪॥
శిష్యానుగ్రహకర్తారం  మహాలక్ష్మీసుతం గురుమ్ ।
కాషాయధారిణం వన్దే కాఞ్చీనగరవాసినమ్ ॥ ౫॥
శ్రీ జయేన్ద్రసరస్వత్యా  స్వర్ణపుష్పైః   సుపూజితమ్ ।
జ్ఞానమార్గోపదేష్టారం    తం నమామి జగద్గురుమ్  ॥౬॥
శిష్యాణాన్తాపహన్తారం సర్వశాస్త్రవిశారదమ్  ।
నమామి సులభం శాన్తం కాఞ్చీపురనివాసినమ్ ॥ ౭॥
మన్దస్మితం  మహాశ్రేష్ఠం   మోక్షమార్గప్రకాశకమ   ।
సఙ్గీతరసికం  వన్దే సర్వపాపప్రణాశకమ్  ॥౮॥
శతాయుర్జీవితం  శిష్టం  సర్వసిద్ధిప్రదాయకమ్   ।
గోరక్షణకరం వన్దే కామకోటిగురుం పరమ్ ॥౯॥
వేదవేదాన్తతత్త్వజ్ఞం  యోగలిఙ్గప్రపూజకమ్   ।
ప్రణౌమి  పరయాభక్త్యా పరమానన్దదాయకమ్  ॥ ౧౦॥
కైవల్యపదదాతారం  సంసారార్ణవతారకమ్  ।
“మైత్రీం   భజత” గీతస్య కర్తారం ప్రణమామ్యహమ్  ॥ ౧౧॥

శ్రీ చన్ద్రశేఖరేన్ద్రసరస్వతీ   చతుర్దశమఞ్జరికాస్తోత్రమ్  

భస్మోద్ధూలితసర్వాఙ్గం   భవబన్ధవిమోచకమ్  ।
అపారకరుణామూర్తిమాచార్య మణిమాశ్రయే  ॥ ౧౨॥
శ్రీరామనామమన్త్రస్య   లేఖకానాం చ పోషకమ్ ।
కాశికాసేతుపర్యన్తం పాదయాత్రాకృతం  భజే ॥ ౧౩॥
యోగమూర్తిం ధర్మనిష్ఠం  కాష్ఠమౌనపరాయణమ్  ।
అతిరుద్రాదియజ్ఞానామ్పోషకం   ప్రణమామ్యహమ్  ॥ ౧౪॥
ఇత్థం  విరచితం స్తోత్రం  చన్ద్రశేఖరశర్మణా  ।
జన్మసాఫల్యసిద్ధ్యర్థం   గురుపాదే సమర్పితమ్ ॥ ౧౫॥
ఇతి శ్రీచన్ద్రశేఖరేన్ద్రసరస్వతీ    చతుర్దశమఞ్జరికాస్తోత్రం    సమ్పూర్ణమ్  ।

